REZIME RADA

U ovom magistarskom radu urađeni su numerički modeli kojima se obuhvata ponašanje potpornih konstrukcija različitih tipova zaštite građevnih jama.

Dat je kratak osvrt na istorijski razvoj geotehničkih građevina sa aspekta njihove izrade i primjene raznih materijala kao i razvoja metoda proračuna. Računalna tehnika je dozvolila upotrebu potpuno novih metoda proračuna, omogućila istraživanja varijantnih rješenja, ubrzala proračune i oslikala rezultate. Ispitivanje materijala i sofisticirane metode za dokazivanje kakvoće gradiva, kako prije ugradnje tako i nakon ugradnje u građevinu, donijeli su potpuno novu dimenziju u moderno građenje.

Numerička analiza je provedena za šest najčešće primjenjivanih metoda, zaštite građevnih jama, izvršen je statički proračun i dimenzionisanje po klasičnim metodama proračuna. Također, na dvije vrste geotehničkih građevina, koje se najčešće primjenjuju,  provedena je savremena metoda proračuna – softwarski paket GEO-SLOPE.

Kroz zadatak je dat opis i izvršeno uspoređivaenje prednosti i nedostataka klasičnih tipova zaštite građevnih jama. Akcenat je dat na prikaz zaštite građevnih jama zidom od mlaznog betona i štapnih sidara. Navedeni su bitni koraci potrebni za provođenje dokaza unutarnje i vanjske stabilnosti ove vrste geotehničkih građevina i usporedni proračun naprezanja i deformacija radi dokaza da mjerodavna klizna ploha čitavoga nosivog sklopa leži izvan monolita formiranoga na čelu armiranog tla. 

Na kraju je izvršen pregled  prednosti i nedostataka metoda zaštite građevnih jama, analizirani troškovi za pojedinačne metode izrade te upoređeni sa ostalim metodama. Prikazana je kalkulacija utroška materijala po metru dužnom građevne jame  za svaku metodu posebno. Zbog mogućnosti analize i poređenja dobijenih rezultata za sve metode u proračunske postavke uzete su iste karakteristike medija u kome se gradi. 
U odabranim primjerima je dat jasan uticaj usvojenog statičkog sistema na konačan utrošak materijala a s time i ekonomsku vrijednost radova za pojedine metode zaštite građevnih jama.

Na osnovu provedene analize u zaključnom poglavlju date su smjernice i preporuke za inžinjersku praksu u pogledu adekvatnog izbora metode zaštite građevnih jama za različite uslove na terenu sa orijentacionim vrijednostima vrlo bitnog ekonomskog aspekta izrade građevnih jama.

